
Shivaproktam Annapurna Ashtottarashatanama Stotram

ಶಿವಪ್ರೋಕ್ತಂ ಅನ್ನಪೂರ್ಣಾ ಅಷ್ಟೋತ್ತರಶತನಾಮಸ್ತೋತ್ರಂ

(ಶಿವರಹಸ್ಯಾಂತರ್ಗತೇ ಉಗ್ರಾಖ್ಯೇ)
ಶಿವಃ ಉವಾಚ
ಅಸ್ಯ ಶ್ರೀಅನ್ನಪೂರ್ಣಾಷ್ಟೋತ್ತರಶತನಾಮಮಂತ್ರಸ್ಯ ಪರಮಾತ್ಮಾ
ಸದಾಶಿವೋಽಹಂ ಋಷಯಃ(ಷಿಃ)ಅನುಷ್ಟುಪ್ ಛಂದಃ,
ಅನ್ನಪೂರ್ಣಾ ದೇವತಾ,ಸ್ವಧಾ ಬೀಜಂ,ಸ್ವಾಹಾ ಶಕ್ತಿಃ
ಹ್ರೀಂ ಕೀಲಕಂ .ಸರ್ವಾಭೀಷ್ಟಸಿದ್ಧಿಃ ಫಲ
ಶ್ರೀಅನ್ನಪೂರ್ಣಾಪ್ರೀತ್ಯರ್ಥೇ ಜಪೇ ವಿನಿಯೋಗಃ .
ಓಂ ಅನ್ನಪೂರ್ಣಾದಿವಾ(ಮಾ)ದೇವೀ ಶ್ರೀಮಾ(ಶ್ರೀರ್ಮಾ)ಪುಷ್ಟಿಃ ಸರಸ್ವತೀ .

(ಭೀಮಾಪುಷ್ಟಿಃ)
ಸರ್ವಜ್ಞಾ ಪಾರ್ವತೀ ದುರ್ಗಾ ಶಿವಾನೀ ಶಿವವಲ್ಲಭಾ .. 628..

ವೇದವಿದ್ಯಾ ಮಹಾವಿದ್ಯಾ ವಿದ್ಯಾಧಾತ್ರೀ ವಿಶಾರದಾ .

ಕುಮಾರೀ ಯುವತೀ ಬಾಲಾ ಲಕ್ಷ್ಮೀಃ ಶ್ರೀರ್ಭಯಹಾರಿಣೀ .. 629..

ಭವಾನೀ ವಿಷ್ಣುಜನನೀ ಬ್ರಹ್ಮಾದಿಜನನೀ ಪರಾ .

ಗಣೇಶಜನನೀ ಶಕ್ತಿಃ ಕುಮಾರಜನನೀ ಶುಭಾ .. 630..

ಭಾಗ್ಯಾಶ್ರಯಾ ಭಗವತೀ ಭಕ್ತಾಭೀಷ್ಟಪ್ರದಾಯಿನೀ .

ಭವರೋಗಹರಾ ಭವ್ಯಾ ಸುಭ್ರೂಃ ಪರಮಮಂಗಲಾ .. 631..

ಶರ್ವಾಣೀ ಚಂಚಲಾಪಾಂಗೀ(ಙ್ಗಾ)ಚಾರುಚಂದ್ರಕಲಾಧರಾ .

ವಿಶಾಲಾಕ್ಷೀ ವಿಶ್ವಮಾತಾ ವಿಶ್ವವಂದ್ಯಾ ವಿಲಾಸಿನೀ .. 632..

ಆರ್ಯಾ ಕಲ್ಯಾಣನಿಲಯಾ ರುದ್ರಾಣೀ ಕಮಲಾಸನಾ .

ಶುಭಪ್ರದಾ ಶುಭಾ ವಾರ್ತಾ ವೃತ್ತಪೀನಪಯೋಧರಾ .. 633..

ಅಂಬಾ ಸಂಸಾರಮಥನೀ ಮೃಜನೀ ಸರ್ವಮಂಗಲಾ .

ವಿಷ್ಣುಸಂಸೇವಿತಾ ಶುದ್ಧಾ ಬ್ರಹ್ಮಾದಿಸುರಸೇವಿತಾ .. 634..

ಪರಮಾನಂದದಾ ಶಾಂತಿಃ ಪರಮಾನಂದರೂಪಿಣೀ .

ಪರಮಾನಂದಜನನೀ ಪರಮಾನ್ನಪ್ರದಾಯಿನೀ .. 635..

ಪರೋಪಕಾರನಿರತಾ ಪರಮಾ ಭಕ್ತವತ್ಸಲಾ .

ಪೂರ್ಣಚಂದ್ರಾಭವದನಾ ಪೂರ್ಣಚಂದ್ರನಿಭಾಂಶುಕಾ .. 636..

ಶುಭಲಕ್ಷಣಸಂಪನ್ನಾ ಶುಭಾನಂತಗುಣಾರ್ಣವಾ .

ಶುಭಸೌಭಾಗ್ಯನಿಲಯಾ ಶುಭಾಚಾರರತಪ್ರಿಯಾ .. 637..

ಚಂಡಿಕಾ ಚಂಡಮಥನೀ ಚಂಡದರ್ಪನಿವಾರಿಣೀ .

ಚಂಡಮಾರ್ತಾಂಡನಯನಾ ಚಂದ್ರಾಗ್ನಿನಯನಾ ಸತೀ .. 638..

ಪುಂಡರೀಕಪುರಾ ಪುಣ್ಯಾ ಪುಣ್ಯದಾ ಪುಣ್ಯರೂಪಿಣೀ .

ಪುಣ್ಯಜ್ಞೇಯಾ ಪುಣ್ಯವಂದ್ಯಾ ಪುಣ್ಯಮೂರ್ತಿಃ ಪುರಾತನಾ .. 639..

ಅನವದ್ಯಾ ವೇದವೇದ್ಯಾ ವೇದವೇದಾಂತರೂಪಿಣೀ .

ಮಾಯಾತೀತಾ ಸೃಷ್ಟಮಾಯಾ ಸೃಷ್ಟಧರ್ಮಾತ್ಮವಂದಿತಾ .. 640..

ಅಸೃಷ್ಟಾ ಸಂಗರಹಿತಾ ಸೃಷ್ಟಿಹೇತುಃ ಕಪರ್ದಿನೀ .

ವೃಷಾರೂಢಾ ಶೂಲಹಸ್ತಾ ಸ್ಥಿತಿಸಂಹಾರಕಾರಿಣೀ .. 641..

ಮಂದಸ್ಮಿತಾ ಶುದ್ಧರೂಪಾ ಶುದ್ಧಚಿತ್ತಮುನಿಸ್ತುತಾ .

ಮಹಾಭಾಗಪತೀ ದಕ್ಷಾ ದಕ್ಷಾಧ್ವರವಿನಾಶಿನೀ .. 642..

ಅಪರ್ಣಾಽನನ್ಯಶರಣಾ ಭಕ್ತಾಭೀಷ್ಟಫಲಪ್ರದಾ .

ನಿತ್ಯಸುಂದರಸರ್ವಾಂಗೀ ಸಚ್ಚಿದಾನಂದಲಕ್ಷಣಾ .. 643..

ನಾಮ್ನಾಮಷ್ಟೋತ್ತರಶತಮಂಬಾಯಾಃ ಪುಣ್ಯಕಾರಣಂ .

ಸರ್ವಸೌಭಾಗ್ಯಸಿಧ್ಯರ್ಥಂ ಜಪನೀಯಂ ಪ್ರಯತ್ನತಃ .. 644..
ಇದಂ ಸ್ವಸ್ತ್ಯಯನಂ ಧನ್ಯಂ ಮಹಾಪಾತಕನಾಶನಂ .

ಸರ್ವಾಭೀಷ್ಟಪ್ರದಂ ಪುಣ್ಯಂ ನಿತ್ಯಮಂಗಲದಾಯಕಂ .. 645..

..ಇತಿಶಿವರಹಸ್ಯಾಂತರ್ಗತೇ ಶಿವಪ್ರೋಕ್ತಂಅನ್ನಪೂರ್ಣಾಅಷ್ಟೋತ್ತರಶತನಾಮಸ್ತೋತ್ರಂ
ಸಂಪೂರ್ಣಂ ..

- ..ಶ್ರೀಶಿವರಹಸ್ಯಂ .ಉಗ್ರಾಖ್ಯಃ ಸಪ್ತಮಾಂಶಃ .ಅಧ್ಯಾಯಃ 29ಶಿವಗೌರೀಸಂವಾದೇ
ಕಾಶೀಪ್ರಭಾವಕಥನಂ . 628-645..

Also annapUrNAShTottarashatanAmastotram is similar

..ಇತಿ ಶ್ರೀಬ್ರಹ್ಮೋತ್ತರಖಂಡೇ ಆಗಮಪ್ರಖ್ಯಾತಿಶಿವರಹಸ್ಯೇ
ಶ್ರೀಅನ್ನಪೂರ್ಣಾಷ್ಟೋತ್ತರಶತನಾಮಸ್ತೋತ್ರಂ ಸಂಪೂರ್ಣಂ ..

- .. shrIshivarahasyam . ugrAkhyaH saptamAMshaH . adhyAyaH 29 shivagaurIsaMvAde

kAshIprabhAvakathanam . 628-645..

Notes:

Śiva ಶಿವ reveals (to Nandī ನಂದೀ), the Annapūrṇā AṣṭottaraśatanāmaStotram

ಅನ್ನಪೂರ್ಣಾ ಅಷ್ಟೋತ್ತರಶತನಾಮಸ್ತೋತ್ರಂ. The chapter further has instructions

about the procedure for reciting the same.

Śivaproktaṃ Annapūrṇā AṣṭottaraśatanāmaStotram ಶಿವಪ್ರೋಕ್ತಂ ಅನ್ನಪೂರ್ಣಾ
ಅಷ್ಟೋತ್ತರಶತನಾಮಸ್ತೋತ್ರಂ is preceded by Annapūrṇā Stutiḥ ಅನ್ನಪೂರ್ಣಾ
ಸ್ತುತಿಃ; the link to which can be found below.

